
 
Бо фармоиши директори Агентии   
назорати давлатии энергетикии назди 
Президенти Љумњурии Тољикистон 
аз «__»  _ _ _ _ _ _ _ _ _  соли 2025 
№____ тасдиқ карда шудааст                                                 

 
Дастурамали 

мансабии сардори раёсати назорати нерӯгоҳҳо ва шабакањои барқии 
Агентии назорати давлатии энергетикии назди Президенти Љумњурии Тољиистон 

 

1. МУҚАРРАРОТИ УМУМӢ 
1) Номи мансаб – сардори раёсати назорати нерӯгоҳҳо ва шабакаҳои барқии 

Агентии назорати давлатии энергетикии назди Президенти Љумњурии Тољиистон 
(минбаъд сардори раёсат) 

2) Мансаби мазкур тибқи Феҳристи мансабхои давлатии Ҷумњурии Тоҷикистон ба 

мансабҳои категорияи 1 мансуб аст. 

3) Сардори раёсат аз тарафи директори Агентии назорати давлатии энергетикии 
назди Президенти Љумњурии Тољиистон (минбаъд Агентї) мувофиқи талаботи 
қонунгузории Ҷумхурии Тоҷикистон ба мансаб таъин ва аз мансаб озод карда 
мешавад. 

4 )  Сардори раёсат бевосита ба директори Агенитї ва муовини сарпараст тобеъ ва 
ҳисоботдиҳанда мебошад. 

5) Дар давраи муваққатан ҳозир набудани сардори раёсат уҳдадориҳои мансабии ў 
ба муовини сардори раёсат вогузор карда мешавад. 

 6 )  Сардори раёсат бо роҳбарон ва кормандони дахлдори воҳидҳои сохтории 
Агентї, сохторҳои ҳудудии он, мақомоту вазоратҳо ва дигар ташкилоту муассисаҳои 
дахлдор ҳамкорӣ менамояд. 

 

2. ТАЛАБОТҲОИ ТАХАССУСӢ 
7) Барои мансаби сардори раёсат талаботи тахассусӣ зерин муқаррар карда 

мешавад: 
- таҳсилоти олӣ энергетикї, ки иҷрои самараноки вазифаҳои мансаби 

мазкури маъмурии хизмати давлатиро таъмин карда метавонад: 
- 3 сол собиқаи хизмати давлатӣ дар мансабҳои категорияи дуюм ё 6 сол 

собиқаи умумии хизмати давлатӣ ё 7 сол собиқаи умумии меҳнатӣ: 
- дониш ва малакаи роҳбарӣ, идоракунӣ, банақшагирии раванди кор ва кор 

бо тобеон: 
- малакаи хуби муошират бо аҳли ҷомеа, аз ҷумла маҳорати ба роҳ мондани 

ҳамкорӣ ҳангоми татбиқи манфиатҳои давлатӣ. 
-донистани таърих, фарханг, муќаддасоти миллӣ, забони давлатӣ ва як забоин 

хориҷӣ; 
-донистани Конститутсия Ҷумњурии Тоҷикистон, санадҳои меъёрии ҳуқуқии 

соҳавӣ, инчунин санадҳои ҳуқуқии байналминалии эътирофнамудаи Ҷумњурии 
Тоҷикистон, ки иҷрои уҳдадориҳои мансаби мазкурро ба танзим медарорад: 

-мавҷудияти малакаи хуби муошират, аз ҷумла маҳорати ба роҳ мондани ҳамкорӣ 
ҳангоми татбиқи манфиатҳои давлатӣ; 

-на камтар аз 1 маротиба дар 3 сол баланд бардоштани тахассуси касбӣ; 



 -кор карда тавонистан бо компютер ва ҳуҷҷатгузорӣ. 
 

 

3. УҲДАДОРИҲОИ МАНСАБӢ 
 

8) Назоратро барои кори боэътимод ва бе садамаю бехавф истифода шудани 
таҷҳизоти энергетикии неругоҳҳо ва шабакаҳои барқї, инчунин дигар идораҳои 
Ҷумњурии Тоҷикистонро амалӣ менамояд. 

9) Myнтазам аз руи нақшаи кори гузаронидани санҷиши ҳолати техникии 
нерӯгоҳҳои барқи, шабакаҳои барқӣ ва ташкил намудани истифодабарии онҳо, 
назорат аз болои бартараф намудани камбудиҳо оид ба ҚИТ, ҚТБ дастурҳо ҳуҷҷатҳои 
дигари амалкунанда оид ба масъалаҳои техникї ва ташкилии фаъолияти истењсолии 
корхонаҳои энергетикиро амали менамояд. 

10) Ҳангоми муоинаҳои техники қоидаҳои татбиқ ва озмоиши воситаҳои 
ҳимоявие, ки дар дастгоҳҳои барқӣ истифода мешаванд, назорат менамоянд. 

11) Санҷиши ҳолат ва омодагии дастгоҳҳои барқии нав бакордароянда, 
таҷдидгардидаро мутобиқи хулосаҳои додашуда мегузаронад. 

12) Назорати иҷрои талаботҳои дар бораи «шиносномаи омадагии нерӯгоҳҳо ва 
шабакаҳои барқӣ барои фаъолият дар давраи тирамоҳу зимистон»-ро амалӣ 
менамояд. 

13)Протоколҳои ҳуқуқвайронкунии маъмуриро тартиб дода ба роҳбарияти 
Агентї ба манзур менамояд. 

4. ҲУҚУҚҲО 
14) Сардори раёсат ҳуқуқ дорад: 
- бо роҳбаладии намояндагони иншооти энергетикӣ ба ҳудуд ва дохили онҳо 

ворид шавад; 
- дастурҳои иҷроишашон хатмӣ, хулосаҳо ва пешниҳодҳоро ба масъулини 

иншооти энергетикӣ ҷиҳати бартараф намудани камбудиҳои ошкоршуда манзур 
намояд ва аз роҳбарони корхонаҳою ташкилотҳо ҳисоботҳоро дар бораи рафти 
иҷрои дастурҳо, сиркулярҳои зиддисадамавӣ, фармоишҳо ва супоришҳои 
амалкунанда барои баланд бардоштани сатҳи техникии истифодабарӣ ва эътимоднок 
будани кори таҷҳизоти энерегетикӣ талаб намояд; 

- дар ҳолатҳои ошкор намудани садама ва қатъшавиҳои технологӣ ё дар 
истифодаи онҳо вайрон гардидани меъёрҳо ва қоидаҳои барои одамон ва ё барои 
нигоҳдории таҷҳизот хатар эҷод менамояд, барои боз доштани фаъолияти таҷҳизоти 
энергетикӣ, истифодаи бино ва иншоот дастур диҳад; 

- истифодаи мошинҳо, дастгоҳҳо, асбобҳо, таҷҳизот ва элементҳои онҳоро, ки ба 
ҚТБ, ҚИТ ва дастурҳои заводӣ ҷавобгу нестанд ё дар реҷаи ба талаботҳои 
муқаррагардида номувофиқ фаъолият мекунанд, бо пешниҳоди дастур манъ намояд. 

- ба роҳбарони корхонаҳо дар бораи ба ҷавобгарии интизомӣ ва моддӣ кашидан ё 
дида баромадани мувофиқати коргароне, ки мунтазам ба вайронкунии қоидаҳо ва 
меъёрҳои истифодабарии техникии таҷҳизот, дастурҳои вазифавӣ ва иҷро накардани 
дастурҳои нозирот, пешнҳодҳо ирсол намояд. 

- њангоми вайрон кардани талаботҳои қоидаҳои истифодаи техникӣ, техникаи 
бехатарӣ ва сухторнишонӣ ва дастурҳои истифодабарӣ, агар ин вайронкуниҳо ба 
таҷҳизот ё бехатарии одамон таҳдид намоянд, кормандони амалиётӣ ё 
таъмиркунандаро аз идоракунии таҷҳизот, ё кор барканор намояд, инчунин барканор 



шудани оняҳоро мувофиқи муқаррароти қонунгузорӣ, дар ҳолатҳои ошкор намудани 
номувофиқати ба вазифаи ишғолнамуда талаб намояд. 

- бо  роҳи пурсиш саводнокии (дониши) коргарони корхонаро санҷад, дар ҳолатҳои 
ошкор гардидани дониши ғайриқоатбахш, аз тарафи комиссия такроран, санҷиши  
навбатии дониши коргаронро таъин намояд. 

- а з  корхонаю ташкилотҳо пешнињод намудани ҳуҷҷатҳои техникї, маводу 
маьлумотҳои ба ташкили кори истифодабарӣ, таьмирӣ, таҷдиди таҷҳизот, нақшаи  
дурнамои баланд бардоштани эътимодноки ва бехатарии кор, аз ҷињати иқтисоди 
манфиатнок будани таҷҳизот, иҷрои ҳисобу китоб ва озмоиши таҷҳизот, система ва 
реҷа, пешниҳоди дигар маводҳои барои асосноккунии таҷҳизот, барои асоснокии 
боэътимодӣ ва бехатарии кори дастгоҳҳои барқӣ талаб намояд. 

5. МАСЪУЛИЯТ 

15)Сардори раёсат дорои чунин масъулиятҳо мебошад: 

-барои пешниҳод накардани маълумоти дуруст ҳангоми қабул ба хизмати давлатӣ, 
тартиб додан ва пешбурди делои шахсии худ; 

-мавҷудияти мамониятҳои муқаррарнамудаи Қонуни Ҷумҳурии Тоҷикистон «Дар 
бораи хизмати давлатӣ» ва Қонуни Ҷумҳурии Тоҷикистон «Дар бораи мубориза бар 
зидди коррупсия» барои таъин намудан ба мансаб ва дар мансаб будан; 

-барои ошкор намудани сирри хизматї, давлатӣ ва дигар сирре, ки бо санадҳои 
меъёрии ҳуқуқии Ҷумхурии Тоҷикистон њифз карда мешаванд; 

- барои риоя накардани меъёрҳои муқаррарнамудаи Кодекси одоби хизматчии 
давлатии Ҷумҳурии Тоҷикистон ва Қонуни ҶТ «Дар бораи танзими анъана ва ҷашну 
маросим дар Ҷумҳурии Тоҷикистон»; 

 -барои риоя накардани интизоми меҳнат ва қоидаҳои тартиботи дохилї; 
 -барои пешниҳод накардан ва ё пешниҳоди нодурусти эьломияҳои ба андоз аз 

даромад ва оид ба вазъи амволии хизматчии давлатии маъмурӣ дар муҳлатҳои 
муқарраргардида; 

-дигар масъулияте, ки санадҳои меъёрии ҳуқуқии Ҷумњурии Тоҷикистон муқаррар 
намудаанд. 

16) Сардори раёсат барои иҷро накардан ва ё ба таври дахлдор иҷро накардани 
уҳдадориҳои мансабӣ, интизоми меҳнат ва қоидаҳои тартиботи дохилї, истифодаи 
ғайримақсадсаднок ва нобуд сохтани моликияти барои иҷрои уҳдадориҳои мансабӣ 
вобастакардашуда тибқи қонунгузорї ба ҷавобгарӣ кашида мешавад. 

6. МУҚАРРАРОТИ ХОТИМАВӢ 

17) Дастурамали мансабии мазкур дар ду нусха тартиб дода шуда,  нусхаи якум 
дар хадамоти кадрӣ нигоҳ дошта шуда, нусхаи дуюми он аз тарафи хадамоти кадрӣ ба 
сардори раёсат бо гирифтани имзо, сабти ному насаб ва гузоштани сана дар китоби 
бақайдгирии дастурамалҳои мансабӣ супорида мешавад. 

18) Ҳангоми ба таври ҷиддӣ тағйир ёфтани уҳдадориҳои мансаби ва ҳуқуқи 
хизматчиёни давлатии маъмурӣ аз руи натиҷаи аттестатсия ва ё баҳодиҳии фаъолияти 
солона, инчунин ҳангоми азнавташкилдиҳии Раёсат ва дигар ҳолатњое, ки боиси 
тағйир ёфтани Дастурамали мансабии сардори раёсат мегардад, дастурамали 
мансабии мазкур аз нав таҳия ва тасдиқ карда мешавад. 


